
U21 Landsliðið

Føroyar-Serbia 0-2 (0-1)
U-21 EM undankapping
á ovara vølli í Gundadali týsdagin 5. juni 2012 kl. 19.00
1307 áskoðarar

0-1: Filip Malbašić 30.
0-2: Nemanja Gudelj br 67.
Dómarakvartett úr Írlandi: Padraig Sutton, Ciaran Delaney, Dermot Broughton og Neil Doyle

Føroyar: Kristian Joensen, NSÍ - Rene S. Joensen, Brøndby IF, Rógvi S. Holm, HB, Erling Jacobsen, Víkingur, Viljormur 
Davidsen, FC Fyn - Jóan Símun Edmundsson, Viking Stavanger (Páll Klettskarð, KÍ, 81.), Heini Vatnsdal, FC Suðuroy, 
Hallur Hansson, HB (André Olsen, B68, 85.), Róaldur Jacobsen, B36, Gilli Sørensen, TB (Kaj Leo í Bartalsstovu, 
Víkingur, 61.) - Dánjal á Lakjuni, ÍF
Á beinkinum uttan at verða skiftir inn: Teitur M. Gestsson, HB, Sørmundur Kalsø, KÍ, Jan Ó. Ellingsgaard, ÍF og Høgni 
Eysturoy, B36
Gult kort: Rógvi Holm
Venjarar: Heðin Askham og Bill Jacobsen

Serbia: Marko Dmitrović - Aleksandar Pantić, Slobodan Medojević, Nemanja Gudelj, Ognjen Mudrinski (Djordje 
Despotović, 55.), Filip Malbašić, Nenad Krstičić, Saša Marković (Miloš Kosanović, 88.), Luka Milunović (Miloš Jojić, 
79.), Milan Rodić, Luka Milivojević
Gult kort: Saša Marković, Luka Milivojević, Milan Rodić
Reytt kort: Luka Milivojević 45.+2. (2 gul)
Á beinkinum uttan at verða skiftir inn: Nikola Perić, Marko Petković, Vuk Mitošević, Nemanja Kojić
Venjari: Aleksandar Janković

Annar av føroysku U21-lands
liðsvenjarunum, Heðin Askham, 
var eftir dystin ein vónbrotin 
maður. Serliga av tí at teir høvdu 
so góðar umstøður fyri at skapa 
eitt gott úrslit.

– Júst nú eru vit ógvuliga 
vónbrotnir, tí vit hava buktina 
um báðar endar við tað at teir 
fáa ein mann útvístan og vit eru 
væl við í dystinum. Teir skora 
eitt mál í fyrra hálvleiki, men 
vit føla alla tíðina, at vit eru við 
í dystinum og eiga at koma inn í 
dystinum við einum máli. Tá ið 
teir so fáa ein mann útvístan, so 
eru vit vísir í, at vit kundu skapa 
eitt úrslit, men tað megna vit 
so ikki, sigur Heðin Askham, og 
heldur fram:

– Teir fáa tvørturímóti eitt 
mál afturat, og tá hanga vit eitt 
sindur við nevinum og troytt
leikin byrjar at melda seg. Vit 
gera tað, vit kunnu, og avrikið 
hjá leikarunum var í lagi, heldur 
Heðin.

Vit spurdu venjaran, á hvønn 
hátt uppleggið broyttist, tá ið 
Serbia fekk ein mann útvístan.

– Vit broyta í grundini ikki 

so nógv, tí vit hava øgiliga nógv 
gott uppspæl ígjøgnum kantar
nar. Tað halda vit fast við, vit 
vinna luftbóltarnar og vinna 
bóltarnar sentralt á miðjuni, 
so tað handlaði bara um at fáa 
teir út at renna eftir okkum. Vit 
hildu, at tað riggaði væl eina 
løtu, men løgdu so til merkis, at 
teir høvdu pakkað seg saman, 
og tá máttu vit hava fólk niðan 
á vøllin fyri at spæla okkum 
ígjøgnum. Tað riggaði ikki, og so 
fingu teir málið upp á mótálop, 
sum teir lúrdu eftir, sigur Heðin 
Askham.

Tit hava samanlagt tapt 1-3 
fyri tveimum sterkum evro
peiskum fótbóltsliðum, eru tit 
samanumtikið nøgdir við hesa 
samlingina?

– Eg haldi, at flestu fólkini í 
Føroyum hava lagt til merkis, 
at føroyskur ungdómsfótbóltur 
hevur ment seg ógvuliga nógv, 
og eg haldi, at vit kunnu vera 
stoltir av avrikinum, sum vit 
hava sýnt hesar báðar dystirnar, 
segði Heðin Askham, annar av 
U21-landsliðsvenjarunum, eftir 
dystin.

Høvdu buktina 
og báðar endarnar

Heðin Askham:

Eftir 0-2-tapið fyri Serbia í 
kvøld var liðskiparin á føroyska 
U21-landsliðnum, Viljormur 
Davidsen, ikki heilt nøgdur við 
avrikið.

– Nei, eg eri sjálvandi ikki 
nøgdur. Tað er 1-0 í hálvleikinum 
og teir eru ein maður í undirtali. 
Vit vænta sjálvandi, at vit kunnu 
koma út aftur til seinna hálvleik 
at skapa málmøguleikar og fáa 
stig burturúr. Vit høvdu eitt 
skot á yvirliggjaran, og hevði 
tann bólturin farið inn, so hevði 
tað verið ein heilt annar dystur, 
sigur Viljormur Davidsen og 
peikar á okkurt, sum ikki var 
nóg gott hjá føroyska liðnum.

– Vit høvdu ov nógvar feilir í 
uppspælinum, og tá ið ein møtir 
somikið góðari mótstøðu sum í 
dag, so verður ein revsaður. Vit 
eru Føroyar og eru ikki vanir 
við at hava bóltin so nógv, men 

hetta var heilt greitt læruríkt hjá 
okkum, sigur hann.

Eftir fyrsta málið hjá Serbia 
vóru bæði leikarar og viðhalds
fólk misnøgd um, at hjálpar
dómarin ikki veitraði fyri rang
støðu.

– Eg helt sjálvur, at hann var 
rangstaddur. Soleiðis sá tað út í 
mínum eygum, sigur Viljormur 
um støðuna.

Um hepnið hevði verið við 
føroyska liðnum, høvdu tit so 
fingið í minsta lagi eitt stig?

– Ja, heilt avgjørt!
albinus@sosialurin.fo

Hepnið var 
ikki við okkum

Viljormur Davidsen:

Luka Milivojevic fekk stutt fyri hálvleik sítt seinna 
gula kort og varð harvið rikin av vølli

Mynd: Álvur Haraldsen

og umvegis eitt tekniskt mistak frá 
verjuni kom hetta at kosta okkum. 
Tað var Rógvi Holm, sum varð sett
ur av og gjørdi brotsspark ímóti 
einum herjandi Filip Malabasic. 
Brotssparkið setti Nemanja Gudelj 
trygt í netið til 2-0 til Serbia.

Um vit hyggja at gongdini í dyst
inum, so var hetta ikki uppiborið, 
men serbar vóru sera avgjørdir í 
seinasta og avgerandi partinum av 
spælinum, og føroysku leikararnir 
máttu bara viðganga, at hepnið og 
klassin var á serbisku síðuni.

Tann seinasta fjórðingin av 
dystinum stríddust føroyingarnir 
at fáa okkurt mál, sum kundi vera 
eitt aftursvar til serbar, men hóast 
spælið í fleiri førum var gott og vit 
brutu ígjøgnum í teirra feltið, so var 
tað als ikki lætt fáa mál ímóti einum 
sterkum serbiskum liði, sum eftir 
úrsliti og umstøðum hevði lagt seg 
langt aftur á vøllin fyri at verja.

Føroyar fekk einki mál, sum 
kundi pyntað um úrslitið, men eing
in kundi í grundini vera ónøgdur 
við avrikið. Aðru ferð innan fáar 
dagar høvdu teir víst, at teir hava 
dirvi at bretta um ermar og kunnu 
spæla upp við stórum fótbólts
londum, og at tað ikki kastaði stig 
av sær hesaferð, var kanska óhepni 
enn nakað annað.

Líka við
Rógvi S. Holm hevði risa 
møguleika at javna fyri 

Føroyar eftir hornaspark, men 
skotið rakti tvørstongina.

Mynd: Álvur Harldsen


